
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2021  ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը (նպատակը).
Հայաստանի Հանրապետության կառավարության որոշման նախագիծը բխում է` 
[bookmark: _GoBack]Հայաստանի Հանրապետության 2022 թվականի պետական բյուջեի «ՀՀ «Տարվա լավագույն մարզիկներ» մրցույթի կազմակերպում, անցկացում և հաղթող ճանաչված մարզիկների պարգևատրում» ծրագրով  հատկացված է 51,500.000 (հիսուն մեկ միլիոն հինգ հարյուր հազար) ՀՀ դրամ գումարը, առաջարկվում է ավելացնել և դարձնել 64,800.000 (վաթսուն չորս միլիոն ութ հարյուր հազար) ՀՀ դրամ: Հայաստանի Հանրապետության կառավարության որոշման նախագծով (այսուհետ՝ նախագիծ) առաջարկվում է 51,500.000 (հիսուն մեկ միլիոն հինգ հարյուր հազար) ՀՀ դրամ գումարը ավելացնել և դարձնել 64,800.000 (վաթսուն չորս միլիոն ութ հարյուր հազար) ՀՀ դրամ, որպեսզի լավագույն տասնյակում ընդգրկված յուրաքանչյուր մարզիկ ստանա 6,330.000 ՀՀ դրամ՝ ներառյալ հարկերն ու տուրքերը: Հարկերն ու տուրքերը հանելուց հետո յուրաքանչյուր մարզիկին կմնա 5,000.000 ՀՀ դրամ գումար:

  Ընթացիկ իրավիճակը և խնդիրները.
Գումարները ավելացումը պայմանավորված է սպորտի ոլորտում 2022 թվականին ունեցած վերելքով: 2021 թվականին Օլիմպիական խաղերում, Եվրոպայի և աշխարհի առաջնություններում (մեծահասակներ, երիտասարդներ, պատանիներ) Հայաստանի Հանրապետությունը ներկայացնող մարզիկները նվաճել են 199 մեդալ: 2020 թվականին Կորոնավիրուսի համավարակի պատճառով Եվրոպայի և աշխարհի առաջնությունների գերակշիռ մասը չի անցկացվել: 2019 թվականին Եվրոպայի և աշխարհի առաջնություններում (մեծահասակներ, երիտասարդներ, պատանիներ) Հայաստանի Հանրապետությունը ներկայացնող մարզիկները նվաճել են 222 մեդալ: 2022 թվականի նոյեմբերի 21-ի դրությամբ Եվրոպայի և աշխարհի առաջնություններում (մեծահասակներ, երիտասարդներ, պատանիներ) Հայաստանի Հանրապետությունը ներկայացնող մարզիկները նվաճել են 296 մեդալ, որից 102 ոսկե, 69 արծաթե և 125 բրոնզե մեդալ: 
Կարգավորման նպատակը և բնույթը.
Անհրաժեշտություն է առաջացել ՀՀ կրթության, գիտության, մշակույթի և սպորտի նախարարության 1045. Նախնական (արհեստագործական) և միջին մասնագիտական կրթություն» ծրագրի «12002. «Միջին մասնագիտական կրթություն ստացող ուսանողների կրթաթոշակ» միջոցառման համար նախատեսված գումարից 13 300 000 ՀՀ դրամը ուղղել «1041. Մեծ նվաճումների սպորտ» ծրագրի «12006. ՀՀ «Տարվա լավագույն մարզիկներ» մրցույթի կազմակերպում, անցկացում և հաղթող ճանաչված մարզիկների պարգևատրում» միջոցառմանը:
   Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:
Իրավական ակտի կիրարկման դեպքում ակնկալվող արդյունքը.
Հայաստանի Հանրապետության կառավարության սույն որոշման նախագծի ընդունման արդյունքում կստեղծվի հնարավորություն մարզիկներին ոգեշնչելու, խրախուսելու և մեծարելու համար: 
 «Կապը ռազմավարական փաստաթղթերի հետ. 
Հայաստանի վերափոխման ռազմավարություն 2050, Կառավարության                  2021-2026 թթ. Ծրագիր, ոլորտային և/կամ այլ ռազմավարություն» 
2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ:
1. Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը։
1. Հայաստանի Հանրապետության կառավարությունը աջակցելու է ․․․Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը։
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլտեղեկություններ.                                                                                                            Չկան:


